
Resumo

O axente de emprego e desenvolvemento local (AEDL) xorde na década dos 80, debido &
crise econdmica que daguela predominaba en Espafia. Hoxe en dia, converteuse nunha peza
chave para as administracions publicas e outras instituciéns onde realizan o seu labor
profesional cuxas funciéns principais son a dinamizacién econémica do territorio, fomentar
el crecemento econdmico da zona e o desenvolvemento local, e que isto se traduza nun
incremento do emprego e nunha mellora das condicions de vida das &reas xeogréaficas onde
afecte a stia actuacion.

O presente estudo ten como obxectivo a andlise da figura do axente de emprego e
desenvolvemento local, asi como das politicas de desenvolvemento local e promocién
econdmica. A continuacion, identificarase o AEDL en Galicia dende a suUa orixe realizando un
estudo na sla traxectoria profesional ata a actualidade. Analizarase o perfil do AEDL galego:
xénero, idade media, nivel de estudos, custo laboral anual medio para a entidade, tipo de
contrato, funcidns realizadas. Finaliza o estudo coas conclusions obtidas na anélise.

Palabras chave: axentes de emprego e desenvolvemento local, Galicia, promocion
econdmica, politicas publicas.

Title: THE AELD AS AN INSTRUMENT FOR THE LOCAL DEVELOPMENT OF GALICIA.
ANALYSIS OF ITS PROFILE.

Abstract

The agent of employment and local development appears in the 80’s due to the economic
crisis existing in Spain during those years. Nowadays, they have become a key piece for the
public administrations and other institutions where they develop their role. This would
consist in the economic revitalization of the territory, supporting the economic growth of the
area and the local development and transforming it into the increase of employment and the
improvement of the standards of life in those geographical areas affected by their work.

The aim of this study is to analyze the figure of the agent of employment and local
development as well as the politics of local development and economic promotion. After that,
the AELD of Galicia will be identified since its origin with a study of its professional career
until today. The profile of the Galician AELD will be analyzed: gender, average age, level of
studies, average annual cost for the entity, type of contract and functions performed. The
study will conclude with the conclusions obtained from the analysis.

Keywords: Agents of Employment and Local Development, Galicia, economic promotion,
public politics.

1. Introducién

A década dos 80 en Espafia caracterizouse por unhas elevadas taxas de inflacién e
desemprego como consecuencia da crise econémica mundial que ten lugar na década
anterior. Para combater estes altos niveis de desemprego era necesario unha remodelacion

das politicas econémicas do pais. Ata aquela, caracterizabanse por unha politica centralizada
na que as entidades locais apenas tifian protagonismo, como resultado da crise mencionada,
comézase a desenvolver politicas de desenvolvemento locais que favorecesen o
desenvolvemento econdmico das rexidns ou concellos conseguindo con isto unha diminucion
do desemprego. Xorde entodn a figura do axente de emprego e desenvolvemento local como
resultado da implantacion de iniciativas que contribdan & creacién de emprego, naquele
momento, denominadas escolas obradoiro e casas de oficios e iniciativas locais de emprego.

0 axente de emprego e desenvolvemento local nace co propésito de reactivar a economia a
medio prazo a nivel local (Calvo, 2013). Actualmente, considérase unha peza fundamental
das administracions locais para acadar a dinamizacion do territorio a través do fomento do
emprendemento e da creacion de empresas e emprego. No presente artigo estidase o perfil
profesional do axente de emprego e desenvolvemento local a través da analise das respostas
obtidas na realizacion de enquisas aos AEDLs galegos: xénero, idade, estudos realizados, tipo
de contrato, custo laboral medio, porcentaxe que asumen as administracions subcentrais
dese custo laboral, finalmente, unha andlise das funcions realizadas por eles. O estudo
finaliza coas conclusiéns obtidas.

2. Politicas de desenvolvemento local e promocidn econdmica

Non sera ata a década dos 60 cando se comece a empregar o termo desenvolvemento local. O
uso do termo foi cambiando co paso do tempo (Pitarch e Planells, 2013). Actualmente,
considérase unha actividade fundamental para os gobernos nacionais, rexionais e locais, xa
que o seu obxectivo principal € o crecemento econdmico da zona ou rexién. As actividades de
desenvolvemento local toman forza como consecuencia dos altos niveis de desemprego na
década dos 80, que foron mais evidentes no caso de colectivos en risco de exclusién social?
(Sanchis, 2002) e que implica unha degradacién da calidade de vida (Stiglitz, 2002). Faise
patente, enton, a necesidade da procura de novas formulas de emprego en contraposicion as
politicas tradicionais (Sanchis, 2006) dando maior importancia as administracions
subcentrais (Rodriguez e Morales, 2006; Krugman, 1995; Cagmani, 2002) e, con elas, aos
axentes sociais, politicos e econdmicos da contorna a desenvolver (Alcafiiz, 2008). White e
Gasser (2001) apuntan no seu estudo catro elementos caracteristicos do desenvolvemento
local: a participacion e o didlogo social, a territorialidade, a mobilizacién de recursos locais e
unha xestién local.

Namentres que Cantarero et al. (2011) considérano como un concepto amplo e destacan,
entre outras, a funcion de creacion de empresas como a mais importante que se realiza no
desenvolvemento local, para Antufiano et al. (1993) tratase de “unha accién emprendida
polos axentes sociais dunha determinada comunidade, polo que se organiza o futuro da
mesma (Urgellés Cardoza, 2007; Marquez, 2002), co fin de desenvolver o territorio local,
mantendo unha negociacién cos centros de decision econdémicos, sociais e politicos dos que
dependen. O desenvolvemento implica a procura do benestar social e a mellora da calidade
de vida da comunidade local e atende a multiples factores, tanto publicos como privados que
deben mobilizar os numerosos factores (Millan, 2003), para responder a estratexia de
desenvolvemento previamente consensuada”. Para Alburquerque (2004) é o Estado o que
ten a encomenda de executar este tipo de desenvolvemento, pois considera que lle
corresponde a responsabilidade e a organizacién de propostas para a mellora social e
territorial das rexions. Buarque (1999) considera ao desenvolvemento local como “un

1 Trétase de parados de longa duracién, desempregados sen cualificacion, desempregados maiores
de 45 anos, xente nova e mulleres.

proceso propio do territorio, capaz de promover o dinamismo econémico e a melloria na
calidade de vida na poboacion”. Autores como Méndez e Lloret Feijéo (2004), Vazquez
Barquero (1988) e Stohr, (1986) danlle unha tripla dimensién: econémica, sociocultural e de
politica administrativa, cada unha delas cos seus propios puntos fortes, asi, pola parte
socioecondmica, tratariase da capacidade produtiva das empresas, que debe ser suficiente
para organizar os factores produtivos; na parte sociocultural, os valores e as instituciéns
locais e pola parte da politica administrativa, establécese que deben ser os poderes de eido
local os que tefien que fomentar o desenvolvemento econémico local, asociado a termos
como Promocion Econémica Local, Desenvolvemento Economico Local, Politica de
Desenvolvemento Local, Desenvolvemento Endéxeno, Promocion e Creacion de Emprego,
etc. (Sanchis, 1999). Todas elas relacionadas hoxe en dia coas politicas activas de emprego,
pero que entendemos por politicas de emprego? O termo ven definido na lei 51/1980, do 8
de outubro, Basica de Emprego e nela definese, no artigo un, como “o conxunto de decisiéns
que tefien como finalidade esencial a consecucion do equilibrio a curto, medio e longo prazo,
entre a oferta e a demanda de traballo, nos seus aspectos cualitativos e cuantitativos, asi
como a proteccién das situacions de desemprego” (Espafia, 1980). Porén, non sera ata a
publicacion da lei 57/2003 do 16 de decembro de medidas para a modernizacion do goberno
local (Espafia, 2013) cando, no preambulo, se introduce por primeira vez a expresion
“desenvolvemento local” no rexime xuridico espafiol como instrumento para o fomento da
colaboracién intermunicipal (Pitarch e Planells, 2013).

Como xa se comentou, historicamente Espafia non se caracterizou por ter unha politica
organizada en termos econdmicos que impulsara a economia e 0 emprego nas zonas menos
favorecidas. E a partir dos anos 80 cando se produce un cambio nas politicas publicas
desencadenado pola crise econdmica dos anos 70 (Medina et al., 1996): pasase dun modelo
de crecemento econémico centralizado no que as institucions rexionais e locais non tifian
competencias a un modelo descentralizado no que cobran maior protagonismo estas
institucions, debido a que son as que mellor cofiecen a cidadania con problemas de
desemprego, acudindo a elas o cidadan en primeira instancia (Calvo, 2008) e, por iso, debe
estar preparada para acometer actuaciéns que poidan paliar esta situacion, facendo especial
fincapé na dotacidn financeira necesaria para atender esta funcion. Tratanse de iniciativas en
materia de desenvolvemento local que se fundamentan, nun primeiro momento, en escolas
obradoiro, casas de oficios e iniciativas locais de emprego (cofiecidas como ILE). Estas
ultimas nacen do programa para o desenvolvemento econémico e o emprego local (LEED
Program) impulsado pola OCDE (Cachdn Rodriguez, 1999) e o seu obxectivo fundamental é a
insercion sociolaboral dos colectivos con maior risco de exclusién social (Sanchis e Campos,
2005). Hai que destacar neste punto, que as iniciativas de desenvolvemento local que se
acometian en Espafia non tifian un caracter homoxéneo e estruturado, unicamente
restrinxense a Lei 7/1985, do 2 de abril, reguladora das Bases de Rexime Local (Espafia,
1985) e a Lei de Emprego e Medidas para a modernizacién do goberno local aprobada en
decembro de 2003 (Espafia, 2003).

A partir das iniciativas locais de emprego xorden 0s axentes de emprego e desenvolvemento
local como unha figura chave (Calvo, 2013) no marco das instituciéns locais que sera o
encargado de promocionar a actividade, fomentar proxectos empresariais, promovendo
proxectos que creen emprego e riqueza na economia local e benestar social (Calvo, 2008).
Esta figura encadranse nas politicas de insercion sociolaboral dentro do contexto da
Estratexia Europea de Emprego (Sanchis e Ribeiro, 2008). Tratase, polo tanto, de instituir
unha serie de obxectivos estratéxicos a nivel local que contriblan a favorecer o
desenvolvemento econdmico e social (Sanchis, 2002), a dinamizacion e promocién

socioeconémica do concello (Calvo, 2010) e consigan aumentar a capacidade de ser
empregado.

3. Perspectiva laboral dos AEDL dende o punto de vista da administracion publica

No momento da suUa creacion, o axente de emprego e desenvolvemento local carecia dunha
regulacion especifica da sta profesion como entes encargados da promocion econémica e 0
desenvolvemento local. E co paso do tempo cando conseguen que se vaia regulando a sua
situacion profesional, malia que esta regulacion non estableceu mais que unha mera
descricion de aspectos xenéricos do que debian acometer (Calvo, 2011).

No medio dos 80, publicase a lei 7/1985 do 2 de abril, reguladora das Bases do Rexime Local,
na que se establece definitivamente a estrutura organizativa do Estado, as potestades
institucionais dos entes locais territoriais: os concellos, as provincias e as illas (Rodriguez e
Morales, 2006) e regulase o marco basico das competencias locais entre as que non se
atopan a promocién econémica e o desenvolvemento local, polo tanto, os concellos non
teflen competencia directa sobre estas materias cuxa competencia ostenta de maneira
exclusiva a comunidade auténoma. Actualmente, os concellos espafiois continGan sen ter
competencias en materia de emprego e promocién econémica, porén, poden levar a cabo
accions de incentivo de desenvolvemento local de fomento de emprego e de formacién nos
seus respectivos territorios (Aragon et al, 2002). En 1986 publicase a primeira Orde
Ministerial cunha referencia expresa a figura do axente de emprego e desenvolvemento local,
definindoo no artigo 11 como “axentes de desenvolvemento, promotores de ocupacion ou
expertos de natureza analoga, que tefien como funcion promover, desenvolver ou asesorar
iniciativas locais de ocupacion” (Espafia, 1986).

Nos anos 90 publicanse dous textos nos que se fundamenta a profesion dos axentes de
desenvolvemento local: a Orde do 13 de abril de 1994 (Espafia, 1994) e a Orde do 15 xullo de
1999 (Espafia, 1999a), na primeira, establécense por primeira vez algunhas das accions a
desenvolver polos AEDLs no seu labor profesional e onde se estableceran as bases
reguladoras do outorgamento de subvenciéns e axudas as ILE e a contratacion dos axentes
de emprego e desenvolvemento local; e, na segunda, establécese a misién principal e as
funciéns que realizardn os AEDLs no seu desempefio profesional, funcidns que se irian
ampliando co paso do tempo. Coa publicacion desta segunda orde, consolidase a situacion
dos axentes entre desenvolvemento local e a sia expansion por todo o territorio nacional
(Gonzalez, 2008) e pola que se establecen as bases de outorgamento de subvencions pablicas
para o fomento do desenvolvemento local e impulso dos proxectos de empresas cualificadas
como I+E e sera a derradeira regulacion especifica que se publique sobre a devandita figura.

Dende a slia aparicién, os axentes de emprego e desenvolvemento local atopanse amparados
nunha subvencién puablica, e o seu custo laboral era sostido polo instituto nacional de
emprego que aboaba ata 0 80% do custo (Calvo, 2008), incluida a cotizacion empresarial &
seguridade social por todos os conceptos. Mediante o Decreto 289/1997, do 9 de outubro, a
Comunidade Auténoma galega asumiu as funciéns e servizos transferidos pola
Administracion do Estado relativos a xestion realizada polo Instituto Nacional de Emprego
no eido do traballo, 0 emprego e a formacién, sera nun primeiro momento a Conselleria de
Familia, Muller e Xuventude a que asuma as devanditas funciéns para finalmente ser
traspasadas a Conselleria de Economia, Emprego e Industria que desempefia actualmente o
exercicio das competencias e funcions, entre outras materias, no relativo &s politicas activas
de emprego (Galicia, 1997).

O axente de emprego e desenvolvemento local entraba a formar parte do concello e a
desenvolver alé o seu labor profesional namentres duraba o periodo outorgado que
normalmente era dun ano prorrogandose por periodos anuais ata un maximo de catro anos,
regulado no artigo 10 da Orde do 15 de xullo de 1999 (Espafia, 1999a). Na citada Orde
especificdbase que os axentes de emprego e desenvolvemento local non podian participar
nos procesos de seleccion “para a cobertura de novas prazas subvencionadas desta figura”
(Calvo, 2008), aspecto que se modificou coa publicacion da Orde 49/2005 do 14 de xaneiro
quedando o punto 3 do artigo 10 redactado da seguinte maneira: “3. Transcorrida a
devandita duracion maxima, a contratacion do mesmo Axente de Emprego e
desenvolvemento local podera ser subvencionada polo Servizo Pudblico de Emprego
competente sempre que esta contratacion se realice por distinta Corporacion Local ou
entidade dependente ou vencellada».

En Galicia, as primeiras subvencions desta indole publicanse no ano 1989 e o seu obxectivo
era a creacion de axencias municipais en materia de emprego e destinadas a financiar o custo
da contratacion, locais e equipamentos destes servizos municipais. Dous anos mais tarde,
esta lifia de subvencions desaparece e son as entidades locais e as diputacions as que asumen
este custo. A incorporacion de Espafia & Comunidade Europea (Medina et al., 1996),
tradlcese en poder contar con Fondos Estruturais, o que supon un forte impulso ao
desenvolvemento local.

No ano 2008, producese un cambio contractual dos/as profesionais que realizaban as
funcions de axente de desenvolvemento local: retomouse o financiamento por parte da
administracion rexional. Nun primeiro momento, financiase ata o 80% por cento dos custos
laborais, dentro da Axenda 202 para o emprego. Actualmente esa cifra baixou na meirande
parte dos casos a una media de apenas un 15%, namentres que 0 85% restante é asumido
polos concellos. Esta diminucion dos custos asumidos pola administracion rexional comezou
coa crise econdmica que tivo lugar en Espafia e polo tanto en Galicia e que se inicia no ano
2007, o que provoca unha diminucion dos ingresos publicos e tdmanse como medidas
extraordinarias a contencion do gasto publico, o que afectou de cheo a esta figura en canto ao
seu financiamento. No ano 2017, a Xunta de Galicia adicaba un crédito destinado a este tipo
de subvencions para contratar AEDLs de 2.200.000 €, cando en 2010 era de 6.317.363,91
euros, un 34,8 % do que representaba hai 7 anos.

A lei 20/1984, do 2 de agosto, confire & Administracién Pdblica (AP) a capacidade de
contratar no artigo 19: “As Administracions Publicas seleccionan o seu persoal, xa sexa
funcionario, xa laboral, ...” (Espafia, 1984), tamén recollido recentemente no Estatuto Basico
do Empregado Publico (Espafia, 2007). Na AP podense dividir as relacions de traballo en
duas clases: funcionarios publicos e persoal laboral ou traballadores por conta allea (Jiménez
e Rodriguez, 2006), este ultimo regulado polo Estatuto dos Traballadores (Esparia, 1995) e é
a este modo de contratacién, con caracter temporal, ao que recorren a maioria dos concellos
galegos cando se contrata a un AEDL ao abeiro dunha subvencidn publica (Quintans, 2010).
Agora ben, a contratacién temporal prodicese mediante a figura do contrato por obra ou
servizo determinado regulado no artigo 15 do Estatuto dos Traballadores, para cuxa

2 Contén medidas relacionadas coa orientacién a servizos na atencién &s personas demandantes e
empresas, entre outras, profundar na formacion continua da Rede de Técnicos de emprego galegos
entre os que se atopan os axentes de emprego e desenvolvemento local. Esta axenda, a través de 20
medidas, ten como obxectivo reducir o desemprego creando postos laborais, fomentar o emprego de
calidade, estimulacion da contratacion indefinida ou a conversion de contratos temporais en
indefinidos, entre outras cousas, co limite temporal de 2020.

celebracién deben confluir os seguintes requisitos3: que a obra ou servizo que constitda o
seu obxecto presente autonomia e substantividade propia dentro da actividade da empresa;
que a sua execucién, malia que limitada no tempo, € de duracion incerta; que se especifique e
identifique no contrato, con precision e claridade a causa ou a circunstancia que o xustifique;
gue no desenvolvemento da relacion laboral o traballador sexa normalmente ocupado na
execucién daquela ou no cumprimento deste e non en tarefas distintas (Espafia, 1995; 1998).

4. Os AEDLs galegos. Analise da figura dende a stia orixe

As primeiras iniciativas en materia de desenvolvemento local, como xa se comentou, xorden
impulsadas pola crise econémica mundial que tivo lugar na década dos setenta (Gainza,
2008; Medina et al., 1996) o que provocou unhas altas taxas de inflacién e desemprego
(Camino et al. 2017). Como resposta a estas altas taxas de desemprego xorden iniciativas en
materia de crecemento econémico en forma de escolas obradoiro, casas de oficio e iniciativas
locais de emprego.

A Xunta de Galicia posiciénase como un dos motores do desenvolvemento socioecondmico
do territorio mediante a implantacion de politicas activas de emprego, creacion de empresas
e impulso do crecemento econdémico, xa que, como vimos, é a administracion rexional quen
ten as competencias en materia de promocion econémica e desenvolvemento local (Espafia
1985, 2003, 2013). Na década dos 90 xorden as primeiras Axencias de Desenvolvemento
Local en Galicia mediante a subvencién dos custos laborais, locais e equipamentos por parte
do goberno rexional e na que se apostaba pola creacion de axencias municipais en materia de
emprego. Créase, a continuacion, o BIC# Galicia, dependente da Conselleria de Economia e
Industria e cuxas funcidns principais son o fomento do espirito emprendedor, dotar aos
futuros empresarios dos cofiecementos e habilidades necesarias para xestionar a sla
empresa, a promocion de proxectos innovadores e actuar como axente de desenvolvemento
endoxeno rexional (Xunta de Galicia, 2009). Este ente traballa de forma coordinada con
Xesgalicias e o IGAPES, que se funda no ano seguinte mediante a Lei 5/1992, do 10 xufio, que
actuara como unha axencia de desenvolvemento econémico de caracter autonémico (Esparia,
1992). Sera un ano mais tarde cando o IGAPE integre plenamente a BIC Galicia na sta
estrutura operativa, polo que xunta a dous entes nun so e servira de guia para os axentes de
emprego e desenvolvemento local no eido do apoio ao emprendemento e & creacion de
empresas.

No ano 1998 xorde a Rede de Técnicos/as Locais de Emprego (TLE) subvencionada pola
Xunta de Galicia. Rede composta polas figuras de técnicos/as locais de emprego; axentes de
emprego; técnicos/as de emprego especializados/as en Iniciativas de Emprego de Base
Tecnoldxica; técnicos/as das Unidades de Promocidn e Desenvolvemento (UPD). Pero non
serd ata 2008 cando se retoma con forza e definitivamente a figura do AEDL como
instrumento central para o bo funcionamento do modelo de desenvolvemento local (Calvo e
Lerma, 2008), posicionandose como axentes estratéxicos para a instauracion de procesos de

3STS do 19 de marzo de 2002.

4 Business Innovation Center ou Centro Europeo de Empresas e Innovacion (CEEI). Os CEEI créanse
grazas ao apoio da Unidn Europea a través da Direccidn Xeral de Politica Rexional da Union Europea (D.
G. XVI).

5 Sociedade galega xestora de entidades de capital de risco, financia o desenvolvemento empresarial
mediante participaciéns temporais e minoritarias no capital social das empresas. Outorga empréstitos
participativos ou empréstitos ordinarios a longo prazo a empresas participadas. Créase no ano 1999.

6 Instituto Galego de Promocién Econdmica.

intervencion local (Zurbano et al., 2010) e protagonistas fundamentais na instauracion das
politicas publicas de emprego e outros aspectos do desenvolvemento local que tefian como
obxectivo principal a insercion sociolaboral (Sanchis, 2010), o fomento do emprendemento e
a creacion e consolidacion de empresas no territorio.

5. O perfil dos AEDLs galegos. Analise estadistica da sua profesion

Descricion da mostra: Tal como se expuxo no apartado anterior, os AEDLs prestan
actualmente os seus servizos primordialmente en organizaciéns de desenvolvemento local
dependentes, na meirande parte, dos concellos e outras entidades locais (Sanchis e Ribeiro,
2008). Para a obtencion da mostra, realizouse a procura dun medio de contacto co AEDL das
administracions subcentrais galegas a través de chamadas telefonicas co obxectivo de
determinar os datos de contacto do AEDL. Unha vez recollidos os contactos dos AEDLs
participantes, enviduselles un correo electronico coa ligazon a un cuestionario estruturado,
cuxa aplicacion se realizou via on-line. Asemade, solicitouse colaboracion & asociacion de
profesionais de desenvolvemento local en Galicia (Afiprodel). O cuestionario constaba dunha
serie de preguntas cuxa finalidade era a de obter informacién relativa ao concello e bisbarra
de pertenza do AEDL, idade, tipo de estudos, tipo de contrato do axente de emprego e
desenvolvemento local, custo laboral, porcentaxe de financiamento e que entidades financian
ese custo laboral e funcions realizadas no seu desempefio profesional, nimero de
asesoramentos que se realizan, nimero de empresas creadas, etc... As enquisas realizaronse
durante a primeira metade do ano 2017. A mostra estd formada por 178 respostas
procedentes de profesionais das entidades locais, universidades, fundacions, camaras de
comercio, ... que se consideraron que realizan as funcions establecidas para a profesion de
Axente de Emprego e desenvolvemento local. Non existe unha base de datos oficial que
indique o nimero de AEDLs en Galicia, pero conforme & consulta efectuada & Conselleria de
Economia, Emprego e Industria da Xunta de Galicia, o nimero a final de 2017 é inferior aos
320 axentes de emprego. O que supén que as 178 respostas obtidas sexa unha mostra
representativa abondo (> 50%) do colectivo obxecto de estudo.

Andlise realizada: Das respostas obtidas podese observar a distribucion dos AEDLs nas
provincias galegas, asi, un 38,76% dos que participaron na enquisa corresponden a provincia
de A Corufa, un 19,10% a de Lugo, un 22,47% & de Ourense e 0 19,66% a provincia de
Pontevedra. Nas catro provincias, son maioritariamente mulleres (un 67,98%) as que
desempefian o devandito posto profesional fronte ao 32,02% de homes, tamén cabe destacar
aqui que foron un ndmero elevado de mulleres as que responderon &s enquisas. Estes
resultados coinciden cos expostos por Sanchis (2006, 2010) no seu estudo comparativo
entre comunidades autébnomas, onde concluia que o axente de emprego e desenvolvemento
local é na sta meirande parte muller para o caso de todas as comunidades auténomas agéas
en Andalucia e Baleares, onde se produce unha situacién mais igualitaria. ContinGa
analizando a idade media dos AEDLs e os resultados do estudo amosan que no ano 2006, a
idade oscilaba entre 0s 25 e 35 anos?. No caso dos AEDLs galegos, en canto a idade media por
provincias e tal como se establece no grafico 1, en A Corufia, a media establécese nos 43,38
anos para as mulleres e 46,95 anos no caso dos homes; no caso de Lugo, en 40,26 anos para
as mulleres e 42,73 anos para 0s homes; no caso de Ourense, nos 40,34 anos para as mulleres
e 0s 44 anos para 0s homes e, no caso da provincia de Pontevedra, 42,23 anos para as
mulleres e 45,56 para os homes. Con estes datos constatase que os profesionais que

7 Datos do ano 2006, é dicir, 10 anos antes.

actualmente desempefian o cargo de Axentes de Emprego e desenvolvemento local nas
institucions galegas son de mediana idade, cunha media de 41,55 anos para as mulleres e
44,81 anos para 0s homes.

Gréfico 1. Idade media dos AEDLs galegos

Fonte: Elaboracion propia a partir das enquisas realizadas aos AEDLs galegos

Analizando arestora o tipo de estudos, atopamos no Grafico 2 que maioritariamente, 0s
AEDLSs que estudaron na especialidade de Ciencias Sociais son mulleres, cun 75,96% das que
responderon & enquisa fronte ao 72,22% dos homes, s segunda escolla é a especialidade
Técnica, onde observamos que son maioria os homes que posuten este tipo de estudos, cun
18,52% fronte ao 10,58% das mulleres. En troques, na especialidade de Humanidades
repitese a tendencia das Ciencias Sociais, sendo as mulleres as que nun 13,46% elixiron esta
especialidade fronte ao 9,26% dos homes. En todo caso, comprobamos como a especialidade
elixida pola maioria de homes e mulleres € a de Ciencias Sociais, posible mostra dunha maior
relacion entre as titulaciéns que integran este tipo de estudos e as funcions desempefiadas
polos AEDLs nas sUas tarefas diarias. Hai que destacar tamén que o 100% dos profesionais
gue responderon as enquisas tefien un titulo superior.

Gréfico 2. Tipo de estudos cursados polos AEDLs galegos
D0 O A40,007% BLO0% £0,00%

Té BRI

A

Fonte: Elaboracion propia a partir das eqnuisas realizadas aos AEDLs galegos

A situacién contractual dos AEDLS xerou no seu momento e segue a Xxerar moita
controversia. Nun primeiro momento, como xa vimos, nacen ao abeiro do outorgamento
dunha subvencion, polo que o contrato que se lles fai é por obra ou servizo determinado,
contrato que se iria renovando conforme se lle seguira concedendo a subvencion a
administracion local para a sustentabilidade dos devanditos custos laborais (Calvo, 2006).
Pero a xurisprudencia establece unha duracién méaxima de renovacion para este tipo de
contratos, polo que derivarian en contratos indefinidos, previa sentencia xudicial, e
poderianse adscribir provisionalmente 4s RPTs (Relacion de Postos de Traballo) das
distintas administracions, co que as devanditas prazas tefien a obriga legal de seren
convocadas como Laborais Fixos ou Funcionarios, o que levaria a que os AEDLs formen parte
da estrutura de persoal das administracions locais. No Gréafico 3, observamos a situacion
actual dos AEDLs galegos que responderon as enquisas. Dos 178 datos obxecto de analise, un
9,77% son funcionarios, un 42,54% son laborais temporais e un 47,69% son laborais
indefinidos. Como vemos, a situacién mais comun € o tipo de contrato laboral temporal e
dado que responderon que levan anos contratados nos concellos, estamos perante claros
casos de contratos en fraude de lei.

Gréfico 3. Tipo de contrato dos AEDLs galegos

M Funcionario
M Laboral Indefinido

M Laboral Temporal

Fonte: Elaboracion propia a partir de enquisas realizadas aos AEDLs galegos

Nun primeiro momento era o Instituto Nacional de Emprego o que asumia ata o 80% do
custo laboral (incluidas as cotizacions & seguridade social), namentres que 0 20% restante
era asumido pola institucion que tifia contratado ao AEDL. Actualmente, no caso galego, a
Conselleria de Economia, Emprego e Industria é quen financia o custo dos mesmos, pero a
pocentaxe de custo asumida variou en cifras significativas na meirande parte dos casos.
Como podemos comprobar na tdboa 1, a Xunta de Galicia financia de media o custo laboral
do 23,35% dos AEDLS que participaron nas enquisas, sendo a provincia de Ourense onde
maior € o impacto (28,78%) e onde mais contriblen as mancomunidades ao financiamento
destas figuras (6,55%). A explicacion atépase en que a maioria dos concellos desta provincia
tefien moi pouca poboacién e faise moi complicado para os consistorios poder asumir estes
custos, nalguns casos, un mesmo AEDL traballa en distintos concellos ante a imposibilidade
para soster este servizo por parte dun tnico concello.

Tamén se debe destacar que, se orixinariamente as diversas administracions publicas
financiaban ata 0 80% do custo dos AEDLSs, na tdboa 1 apreciase que os concellos asumen un
custo medio do 74,88%, pofiendo de manifesto como estas figuras, que comezaron sendo
recursos locais eventuais, convertéronse en estruturais na maioria dos concellos
financiandose a través do capitulo 1 de gastos de persoal da propia administracion local.

Combinando estes datos cos obtidos co grafico 3, vese un importante problema laboral nos
AEDLs galegos, xa que a Lei 7/1985, do 2 abril, reguladora da Bases do Rexime Local, Titulo
VII. Persoal ao servizo das entidades locais, establece no artigo 92 Funcionarios ao servizo da
Administracion Local, apartado 2: “Con caréacter xeral, os postos de traballo na
Administracion local e nos seus organismos Auténomos seran desempefiados por persoal
funcionario” (Espafia, 1985), o que choca cos datos obtidos na andlise de que s6 0 9,77%
sexan funcionarios, claro indicador da situacién laboral na que se atopan os AEDLSs galegos.

A isto hai que engadir que o RD 5/2015, do 30 de outubro, polo que se aproba o texto
refundido da Lei do Estatuto Basico do Empregado Publico (TRLEBEP), establece no artigo 9.
Funcionarios de Carreira, apartado 2, “En todo caso, o exercicio das funciéns que impliquen a
participacién directa ou indirecta no exercicio das potestades publicas ou na salvagarda dos
intereses xerais do Estado e das Administracions Publicas corresponden exclusivamente aos
funcionarios publicos...” (Espafia, 2015). A stia vez, a Lei 2/2015, do 29 de abril, do emprego
publico de Galicia, establéceo no artigo 22 Funciéns e postos de traballo reservados ao
persoal funcionario cando di que “corresponde exclusivamente ao persoal funcionario o
exercicio das funciéns que impliquen participacion directa ou indirecta no exercicio de
potestades publicas ou na salvagarda dos intereses xerais das administracions publicas”
(Galicia, 2015). Polo tanto, pouca dubida legal existe de que os AEDLs deben formar parte da
estrutura de persoal das administracions publicas locais, sendo financiados
maioritariamente con recursos propios e con subvencions. Polo que, deberian ter a condicion
de funcionarios, cando s6 0 son 0 9,77%.

Na taboa 1, obsérvase o custo laboral en euros que a sustentabilidade da figura dos axentes
de emprego e desenvolvemento local sup6n aos concellos galegos, case tres milléns de euros
para 2015, namentres que a Xunta de Galicia asume un custo de apenas 900.000 euros que se
corresponde co 23,35% dos custos laborais da taboa 1.

Taboa 1. Custo laboral e media do AEDL galego asumido pola Xunta de Galicia, o
concello ou outros, en porcentaxe

Provincia Custo Xunta Custo Concell Custo laboral Outro Custo
laboral total laboral 0s asumido polos S laboral
asumido concellos asumido
pola Xunta por
Outros
A Corufia 1.367.810,69 | 21,26% | 290.796,55 | 78,85% 1.078.518,73 | 0,08% 1.094,25
Lugo 806.101,85 | 20,82% | 167.830,41 | 78,85% 635.611,31 | 0,33% 2.660,14
Ourense 810.592,84 | 28,78% | 233.288,62 | 64,67% 524.210,39 | 6,55% | 53.093,83
Pontevedra 87474144 | 2254% | 197.166,72 77,14% 674.77555 | 0,32% 2.799,17
Total 3.859.246,82 889.082,30 291311597 59.647,39
Media 23,35% 74,88% 1,82%

Fonte: Elaboracién propia a partir das enquisas realizadas aos AEDLSs galegos

Como vemos no grafico 4, maioritariamente, os AEDLs que participaron na enquisa adicanse
ao fomento de creacion e consolidacién de empresas, asi a funcion principal que realizan é a
de informacion a empresas cun 65,2%, a continuacion, e todas elas moi ligadas con esta
primeira, esta a de informar as empresas das subvencions que se convocan ao longo do ano
(un 53,5%), promover a cultura emprendedora (45,8%) e contribuir ao desenvolvemento
socioeconémico do concello (42,6%).

Por outra banda, tamén se comproba como os AEDLs galegos realizan funcions de fomento
do emprego e a insercion laboral, como facilitar a insercién laboral (54,8%), xestionar
axudas para o emprego (48,4%), estudo de necesidades formativas de desempregados
(41,3%). No apartado “Outras” agruparonse aquelas funciéns menos comuans, que non son
realizadas por todos os profesionais, pero que forman parte do seu dia a dia laboral, como
apoios no posto a persoas con diversidade funcional, coordinacién do departamento de
turismo, tramitacién de subvencions para o concello, redaccién, xestion e control de
contratos do sector publico menores e maiores ou redaccion de bases para procesos de
seleccion. De media, os axentes de emprego e desenvolvemento local galegos s6 adican un
49,51% do seu tempo & realizacion das funcions principais da sua profesion.

Grafico 4. Funcions desempefiadas polos AEDLs galegos no exercicio da stia profesion

Fonte: Elaboracion propia a partir das enquisas realizadas aos AEDLs galegos

6. Conclusiéns

Como vimos ao longo do artigo, os axentes de emprego e desenvolvemento local
convertéronse nunha figura de referencia na instauracion de actividades de promocion
econémica e dinamizacion do territorio a través do fomento do emprendemento e da
creacion de empresas e emprego, ademais de ser un custo de funcionamento plenamente
consolidado no orzamento municipal. A proximidade & contorna e medio local, asi como a
reducida dimensién socioeconémica das administracions locais galegas convertéronos no
axente basico en materia de desenvolvemento e estimulacion local.

No caso concreto de Galicia e logo da analise das respostas obtidas a partir de realizar unha
serie de enquisas estruturadas aos axentes de emprego e desenvolvemento local da
comunidade, obtéfiense o0s seguintes resultados: a maioria dos AEDLs son mulleres
(67,98%), de en torno aos 42 anos e que estudaron na especialidade de Ciencias Sociais. En
minoria atépanse os homes (32,02%), de en torno aos 45 anos e que estudaron na
especialidade de Ciencias Sociais, e todos os AEDLs tefien estudos universitarios.

Como profesionais, son contratados maioritariamente a través de contratos temporais por
obra ou servizo determinado, e sostidos estes por subvenciéns publicas que financian os
custos laborais da sta contratacion, incluidos os custos da seguridade social. En canto ao tipo
de contrato, maioritariamente, son contratos laborais (tanto temporais como indefinidos) e,
moito menos os de caracter funcionario. Debido a las restriciéns en materia de gasto publico
que teflen as entidades locais actualmente, en moi poucos deles produciuse a
funcionarizacion desta figura. Porén, tratase dunha figura de caracter estrutural dentro da
administracion local que deberia ter o caracter de funcionario, ou de persoal laboral fixo e

183



Revista Galega de Economia Vol. 27-1 (2018)

que se atopa, en moitas ocasions, cun vencello temporal ao sobrepasar o tempo méaximo para
a aplicacién deste tipo de contratacién, polo que estarian en fraude de lei.

A Xunta de Galicia financia de media menos da cuarta parte do custo laboral (23,35%) dos
AEDLs que participaron na enquisa, 0 que supon que esta institucion rexional asume so
889.082,30 euros, sendo os concellos galegos os que asumen a maior cantidade do custo (un
74,88%), 2.913.115,97 euros. Pode ser este un dos motivos polos que os axentes de emprego
e desenvolvemento local galegos, de media, s6 adican 0 49,51% do tempo & realizacion das
funcidns establecidas na Orde do 15 de xullo de 1999 e que serian as funcions para as que
foron contratados, os AEDLs en Galicia son xa unha figura multifuncional dentro da estrutura
laboral do consistorio. Como vimos, os AEDLs galegos adican un 65,2% a informar as
empresas, moi ligada a outra funciéon que ten que ver con esta primeira, a de informar as
empresas das subvencions que se convocan ao longo do ano (un 53,5%), fomento da
insercion laboral (54,8%) e xestionar axudas para o emprego (48,4%).

